
EQIKKAANEQ – Danskit isumaqatigiissummik C155 atortussanngortitsinerannut Kalaallit 

Nunaata peqataanera 

Isumaqatigiissummi C155-mi sulisartut peqqissusaat isumannaassusaat, kiisalu sulinermi 

ajoqusernerit peqqissutsimullu innarliutaasinnaasut pinaveersaartinneqarnissaa qulakkiissallugu 

siunertarineqarpoq. 

 

Isumaqatigiissutip iluani sulinermut attuumassuteqartumik peqqissuseq ima 

oqaasertalersorneqarsimavoq: 

1. ajoqusersimaneq napparsimanerluunniit pillugu sulinnginneq, 

2. tarnikkut timikkullu peqqissuseq, aamma 

3. sillimaniarnermut- eqqiluisaarnissamullu periuseqarneq 

 

Isumaqatigiissummi pineqarput: 

1. inuussutissarsiutit suliaqarfiillu namminersortuni pisortanilu tamarmi, 

2. sulisartut tamarmik aallaavigalugit, aamma 

3. suliassaqarfiit tamarmik sulisartut aqqusaartagaat najugaqarfigisaalluunniit, matumani 

toqqaannaq toqqaannanngitsumilluunniit sulisitsisoq aqutsisuutillugu. 

 

Pisussaaffiit 

Isumaqatigiissummut ilaalerneq nuna tamakkerlugu sulinermi avatangiisit, sulinermi sillimaniarneq 

sulinermilu atukkat pillugit politikkimik ataavartumik nalimmassaanissaq oqaasertalersiunissarlugu 

pisussaaffiginissaanik malitseqassaaq, tamannalu sulisitsisup- aamma sulisartut kattuffiannit 

sinniisuutitat peqatigalugit ingerlanneqartassaaq. 

 

Isumaqatigiissutip pisortat akisussaasut tulleriissarluakkamik atuutsitsinermut periuseqarnissamut 

peqquneqarnissaannik imaqarpoq, matumani misissuinerit killilersuinerillu ilanngullugit. 

Danskit C155-mik atuutilersitsinerat Kalaallit Nunaata peqataalernissaa maannamut Kalaallit 

Nunaanni suliassaqarfinni: Isumaginninnermut, Ilaqutariinnut, Suliffeqarnermut Nunamullu 

namminermut inatsisinut atuuttunut allannguinissamik naatsorsuuteqanngilaq. 

 

 

 


